
 دهٔ نویسنده لزوماً نظر افغان جرمن آنلاین نمی باشد ی عق ،مسئوولیت متن و شکل بدوش نویسندۀ مضمون میباشد

 

 ۲۸/۰۴/۲۰۲۵        ډاکټر لودویگ آدمک
 ترجمه: رحمت آریا

 

 سیاسي او تأریخي

 د افغانستان بایوگرافیکي 

 قاموس 

 برخه( ۳۱)

 الله جویا 

چې د صمدو خواجه په مستعار نوم یو درمل جوړوونکی او په لاهور    دئد عبدالصمد زوی    ید.  ئدډاکټر او کشمیری  

ز کال د  ۱۹۰۷. د  دئکې د وزیر خان جومات ته نـېـږدې ژوند کوي. په لاهور کې د طب د پوهنځي د جراح مرستیال  

مرستیالانو سره کابل ته لاړ چې د امیر خدمت وکړي. د پوځي روغتون مسؤول. له  دسمبر په میاشت کې له شـپـږو تـنـو  

 ز کال را په دېخوا د امیر د ځواکونو طبي سلاکار. څو موده وروسته بـېـرته هندوستان ته ستون سو.  ۱۹۱۳

 الله نواز 

ز کال کې د ملتان افتخاري قاضي، په لاهور ۱۹۱۵چې په    دئ. د خان بهادر رب نواز خان زوی  دئد ملتان هندوستانی  

د اتحاد ِ مشرقي د    ز کال کې۱۹۲۰کې د یوۀ زده کوونکي په توگه افغانستان ته لاړ چې افغان تابعیت تر لاسه کړي. په  

کمپنۍ له   [1]  «افغانش  –دچ  »ز کال کې د  ۱۹۲۷وو. د جلال آباد د ښوونځیو سرپرست. په    مدیرخپرونې مرستیال مسؤول  

د کابل پر لور پرمختگ کې مرسته    سره  ز کال کې ئـې له نادر شاه۱۹۲۹خوا د شفاهي ژباړونکي په توگه استخدام سو.  په  

ز کال په نوامبر کې د میر آخور په توگه مقرر سو.  ۱۹۲۹ز کال په اکتوبر کې ددربار د وزیر په توگه، د ۱۹۲۹وکړه. د 

ز کال کې په نوې پلازمینې کې په دار الامان کې د دولتي ودانیو د سرپرستۍ او څار د کار مسؤولیت ور وسپارل  ۱۹۳۰په  

ز کال د جولای په میاشت کې غزني ته د عدلیې له وزیر سره له سلیمانخیلو سره د خبرو لپاره د سفر ملگری  ۱۹۳۰سو. د  

ز کال د نوامبر په  ۱۹۳۱سو  او په دې خبرو کې نوموړي په دې شهرت وموند چې چارې ئـې ښې پر مخ یووړې. د  

ز کال د جنورۍ  ۱۹۳۳ت کې یو ځل بیا اروپا ته لاړ او د  ز کال د مارچ په میاش۱۹۳۲میاشت کې له کابله برلین ته لاړ. د  

ز کال د جون په میاشت کې د فواید عامې وزیر په توگه مقرر سو خو ددغـۀ  ۱۹۳۳په میاشت کې بـېـرته راستون سو. د  

ز کال په  ۱۹۳۳په سویلي ولایت/ جنوبي ولایت کې د رامنځه سویو گډوډیو په تړاو  تـېـره کړه. د    کال ډېـره برخه ئـې

ز کال پورې په برلین کې ۱۹۴۵تر  ۱۹۳۵دسمبر کې د طبي معایناتو په موخه اروپا ته د سفر په موخه له کابله ووت. له 

هلته ژوند وکړ. د علي نواز په نوم یو زوی ئـې ئـې  ز کال پورې ۱۹۷۱سفیر. وروسته بیرته جرمني ته ستون سو او تر 

 .دئد سوداگریزو چارو په وزارت کې رئـیس 

 محـمد امان 

. د محـمد زمان خان زوی او د امیر دوست محـمد لمسی. د سلطنت پر )غــُنډ مشر(بریگیدییرسردار، محـمدزی.  مُلکي  

ز کال د جنورۍ په میاشت کې په داسې ۱۸۸۱تخت باندې د امیر عبدالرحمن د جلوس پر مهال د غزني والي وو خو د  

ز ۱۹۰۴  کلن وو. د امیر شیرعلي له ناسکه ورور احمد خان سره هندوستان ته لاړ. د  ۱۸مهال له کاره برطرف سو چې  

ز کال کې په کابل  ۱۹۱۳کال د مې په میاشت کې بـېـرته راستون سو. په گرشک کې د پشُتِ روډ د ولسوالۍ ولسوال. په  

 کې بې کاره وو.  

 محـمد امان 

 ز کال تر دسمبر پورې د کابل والي. ۱۸۸۶ز له آگست څخه د ۱۸۸۴سردار، بارکزی. د 

 امان الله خان

ز  ۱۹۱۴. له علیا حضرتې څخه د امیر حبیب الله خان دریم زوی. په  دئز کال کې زېـږېـدلی  ۱۸۹۲د افغانستان پادشاه. په  

له لور ثریا سره چې مور ئـې د محمود طرزی سوریایي مـېـرمن وه  وادۀ وکړ. د    کال کې ئـې د سردار محـمود طرزي

چې د ځوانو درباریانو او روڼ اندو په منځ کې ئـې محبوبیت وموند. راپورونه وایي چې د  مدرنیزم نظریات ئـې ومنل  

ز کال کې په کابل کې د جرمن له مأموریت سره صمیمي او دوست وو او د انگلیسانو پر ضد جگړې کې د دې  ۱۹۱۶

ز کال کې دربار په جلال آباد کې خپل ژمني استوگنځي ته لاړ ۱۹۱۹ –  ۱۹۱۸مأموریت د مداخلې پلوی وو.  کله چې په 

ز کال د فبرورۍ په میاشت کې ووژل سو  ۱۹۱۹په کابل کې د کابل د والي په توگه پاتې سو. کله چې امیر حبیب الله د    ید

و چې د وسلتون، خزانې او گودامونو کنترول ئـې په لاس کې وو. دۀ ځان امیر اعلان کړ  په دې پیاوړي دریځ کې و  ید

په کابل او  خپل اکا نصرالله ئـې غاصب اعلان کړ او هغـه ئـې د خپل پلار د قتل په پـېـښې کې په لاس لرلو تورن کړ.  

جلال آباد کې سرتـېـرو د امان الله خان خوا ونیوله او په دې توگه نصرالله مجبور سو چې تسلیم سي.  د فبرورۍ د میاشتې 

( امان الله رسماً د تگاو د ملا په لاس سلطنتي تاج پر سر کښـېـښود او اعلان ئـې  ۹ز کال د کب  ۱۲۹۹نـېـټې )د    ۲۷په  

ټې نـېـ  ۱۳. د اپریل د میاشتې په  دئله مدعا څخه صرف نظر کړی او نصرالله یو غاصب  د تاج  وکړ چې سردار عنایت الله  

امان الله په کابل کې یو ځانگړی دربار جوړ کړ، په دې دربار کې د امیر حببیب الله د قتل د تورنو محکمه پیل سوه چې په  

 د مرگ په سزا محکوم او اعدام سو. سردار نصرالله او نور په حبس ابد محکوم سول. پای کې یو ډگروال شاه علي رضا  

و هڅو او د برتانیې په بریالیو ننگولو سره چې پایله ئـې د  ماعلیحضرت امان الله د عصري کولو یا مدرنایزیشن په ناکا

واکمن امیر   شخص  افغانستان اړیکي له  –افغانستان په بشپړ استقلال واوښتله خورا ډېـر شهرت تر لاسه کړ. د انگلیس  

سره د منعقد سویو معاهداتو پر بنسټ وې نـۀ د هغـۀ له سلطنتي کورنۍ او یا د افغانستان له دولت سره. له دې کبله کله چې 

استقلال او په   د د افغانستان ، افغان د اړیکو د په رسمیت پـېـژندلو –امان الله د سلطنت پر تخت جلوس وکړ هغـۀ د انگلو 

کې د عمل د آزادۍ غوښتـنه وکړه. کله چې د برتانوي هندو دولت د تړون د خبرونو اترو اړتیا ته لـېـوالتیا   نړۍ والو اړیکو 

نـۀ درلودله او په لومړۍ نړۍ والې جگړې کې د حبیب الله خان د ناپییلتوب لپاره د پام وړ غراماتو د ترلاسه کولو لپاره د  

  افغان د دریمې جگړې پـېـښـېـدل ئـې   –افغانانو هـېـلې په اوبو کې لاهو سوې جگړې ته چمتو والی پیل سو او د انگلو  

خپلې لوړې درجې ته ورسول. د جنرال نادر خان تر مشرۍ لاندې افغان سرتیرو یو شمـېـر سیمې ونیولې او همدا شان  

د هندوستان په افغان سرحد کې د قبائـیلو د عمومي  برتانوي ځواکونو په ختیځو او سویلي محاذونو کې پرمختگ وکړ خو 

پاڅون له ویرې برتانوي دولت سولې ته غاړه کښـېـښودله او پر افغانستان باندې له سلطې موندلو څخه لاس پر سر سو.  

برخې کړ.   دغې بریا امان الله خان ته زښت ډېر او د پام وړ پرستیژ او حیثیت ددۀ په خپل هـېـواد او په ټول ختیځ کې ورپه

لاحاتو په چټکو پلي کولو پیل وکړ.  امان الله د خلکو په ځانگړې توگه د ملایانو احساساتو ته په نـۀ پام لرلو سره د خپلو اص

امان الله خان د څو ښورښونو له پارېـدلو ز کال کې د پغمان لویې جرگې د امان الله خان ټول اقدامات منظور کړل.  ۱۹۲۴په  

ز کال د خوست ښورښ وو او امان الله خان د خپلو ټولنیزو  ۱۹۲۴څخه هـېـڅ گټه پورته نـۀ کړه تر ټولو مهم  ښورښ د  

ز کال  ۱۹۲۸  -۱۹۲۷او تعلیمي اصلاحاتو لپاره خپل مالیات ولگول او له خپل وسله وال ځواک څخه غافل سو. اروپا ته د  

چې له کمال    دئ پایله په دې واوښتله چې امان الله په خپلو دغو تمایلاتو کې اغراق وکړي، په ځانگړې توگه  باور دا  د سفر  

سره له دې چې کمال اتاترک ورته )ن الله اصلاحي لیوالتیا زښته ډېره سوه  اتاترک سره د هغـۀ د لیدنې په پایله کې د اما

ز کال په مني کې شینوارو ښورښ  ۱۹۲۸د  .  (ویلي ول چې په خپلو اصلاحي ریفورمونو کې دې منځلاری/ میانه ور اوسي

په    [2]   (بچـۀ سقاو/ سقاو زوی)پیل کړ او په دوی پسې ډېر ژر نورو قومونو ښورښونه وکړل. د کوهدامن له کلکانو څخه د 

ز کال په جنورۍ کې په کابل باندې بریدونه وکړل. ۱۹۲۹ز کال په دسمبر کې او بیا د  ۱۹۲۸د    [3]   ( غلـۀ/ سارق)  نوم یوۀ

نـېـټې اعلان وکړ چې له خپل سلطنت څخه د عنایت الله خان  ۱۴امان الله چې په شدت تر فشار لاندې راغی د جنورۍ په 

امان الله خان په کندهار کې هڅه وکړه چې د دراني سلسلې ملاتړ راټول کړ او    په گـټې تـېـرېـږي او کندهار ته وتـښـتـېـد.

خپله استعفی ئـې لغو کړه. د اپریل په میاشت کې ئـې د کابل پر لور پرمختگ وکړ خو د غلزیو د دښمنۍ له کبله غزني ته  

نـېـټې له خپلې کورنۍ سره    ۲۳میاشتې په  نـېـږدې په شا وتمبول سو او په مقر کې ئـې ماته وخوړله. امان الله خان د مې د  

د   او  ته راورسـېـد  په  ۱۹۲۹چمن  میاشتې  د  د جون  له    ۲۲ز کال  په کښـتۍ کې    بمـبـئـينـېـټې  لور  پر  ایټالیې  د  څخه 

پر لور   [5]   «جدې »څخه د    [4]   «ناپلس»نــېــټې د حج د اداء کولو لپاره له    ۵ز کال د اپریل د میاشتې په  ۱۹۳۱د  وخوځـېـد.  

ز کال د جولای په  ۱۹۳۳پر لور لاړ. د   [6] «سووِز»څخه د  «جدې»نـېـټې له  ۹ز کال د مې د میاشتې په ۱۹۳۱وخوځـېـد. د 

ز کال کې له افغان تابعیت څخه محروم وگرځول سو. د ایتالیا دولت  ۱۹۳۳میاشت کې ئـې د استانبول څخه لیدنه وکړه. په  

پونډه مستمري ورکوله. د ایتالوۍ مـېـرمنې د ماشومانو په گډون ئـې درې زامن او څلور لوڼي ئـې   ۱۵۰ورته د میاشتې  

ز کال کې پخواني پادشاه امان الله له ظاهر شاه سره ولیدل، دغه لیدنه د پخلاینې لامل سوه. امان الله په  ۱۹۴۹ې.  په  درلود

امان الله خان په جلال    نـېـټه ده، ژوند وکړ.    ۲۶ز کال د اپریل  ۱۹۶۰ایتالیا او سویتزلند کې د خپل مرگ تر نـېـټې چې د  

 خاورو ته وسپارل سو.  په درنښت آباد کې د امیر حبیب الله خان تر څنگ د درندو مراسمو په ترڅ کې

 انبیا خان  

 امبیا خان : وگورئ انبیا خان

 : وگورئء : محـمد امین  محـمد امین

 الدوله امین 

. پر تخت  دئ. د شجاع الدوله زوی او د امیر شیرعلي خان د اکا زوی  سوی دئ  سردار، کله ناکله د نواب په نوم هم یاد

خوشې   ځکهسردار امین الدوله په زندان کې وو خو د گندمک د معاهدې پر بنسټ    مهال  رباندې د یعقوب خان د جلوس پ

اړیکي په لرلو   هر ډول سره د مقاماتو  له برتانویانو ټولو هغو رعایاوو ته معافیت ورکاوۀ چېد کابل  دې معاهدې سو چې

.  نوموړی له شیرعلیخان او یعقوب خان سره دوستانه اړیکې نـۀ درلودلې او د ورته کوم مسؤولیت نه راجع کـېـدۀ  سره

«زیمه د کنفرانس»
د نوي امیر چار چلند ته په کتلو، سردار  کړ.    پر مهال امیر عبدالرحمن هم ورسره د پام وړ چلند ونـۀ  [7] 

ز کال د آگست په  ۱۸۸۰کبله د  دې پایلې ته ورسـېـد چې په افغانستان کې پاتې کـېـدل ورته په خیـر نـۀ دي؛ له همدې  

 میاشت کې له برتانوي ځواکونو سره یو ځای له کابله ووت.  

 امین الله جان 

. د امیر عبدالرحمن خان زوی. مور ئـې د مرحومې بي بي دئز کال په اکتوبر کې زېـږېـدلی  ۱۸۸۵سردار، محمـدزی. د  

د خپل زوی په توگه منلی وو.    یدحلیمې مینځه وه او ویل کـېـږي چې بي بي حلیمې د خپل زوی له زېـږولو مخکې،  

کې د وسلو د زیرمتون    [8]  «بهجُ »کې د اسلامي قانون، شریعت مسؤول وو او همدا شان په    دیپارتمنتنوموړی پخوا د کابل په  

یو زوی ئـې درلود په نوم د پوځي مدافعې ریاست پر غاړه درلود.    [9]   «سردارِ مُدافعه»ز کال کې د  ۱۹۱۷په  مسؤول وو.  

 ز کال کې د اعلیحضرت۱۹۲۶ز کال په شاو خواوو کې په کندهار کې زېـږېـدلی وو. په  ۱۹۰۳چې نعمت الله نومـېـدۀ او د  

ز کال د جنورۍ په میاشت کې د سقاو د زوی له پلوه ونیول سو. کویټې ته  ۱۹۲۹امان الله د یاور په توگه مقرر سو. د  

ز کال کې په تهران کې ژوند کوي.  ۱۹۳۰نــېــټې د لاهور پر لور ولاړ. په    ۴ز کال د نوامبر په  ۱۹۲۹راورسـېـد او بیا د  

د اعلیحضرت محـمد ظاهر شاه په دربار کې خصوصي    دئفات سوی  ز کال کې و۱۹۷۱زوی ئـې نعمت الله چې په  

 مشاور یا مصاحب وو.  

 خان  الله  امین

ورارۀ   (د سردار ایوب خان یو مخکښ پلوی)د لغمان جبار خیل غلزی. د معاذالله خان زوی او د جنرال تاج محـمد خان  

. په لاهور کې مهاجر وو. پلار ئـې او د پلار اکا ئـې وزیر ارسلا دئز کال په شاو خواوو کې زېـږېـدلی  ۱۸۶۷. د  دئ

ز کال کې ۱۹۲۰ز کال کې راستون سو. په  ۱۹۱۳خان د جبار خیلو په منځ کې د نفوذ خاوندان خانان ول. افغانستان ته په  

مشرقي والي.    ز کال کې د۱۹۲۴ز کال کې د منصفه یا منځگړیتوب د محکمې رئـیس. په  ۱۹۲۳د مهاجرینو مسؤول. په  

 ز کال کې د عدلیې وزیر. ۱۹۳۵په 

 
7 - Zimma Conference 
8 - Juba 
9 - Sardar-i-Mudafia 

 امین الله خان

عبدالرحمن خان ددې لپاره چې د امین الله مشر ورور   کشر ورور.  [10]  «یالانتوش خان»، د جمشیدي قبیلې د مشر  دئجمشی

ز کال د مې په میاشت کې امیر آزادي ورکړه او  ۱۸۸۴. د  تر څار او ځور لاندې ولري نو امین الله ئـې په کابل کې وساتـۀ

د پنجدۀ د والي په توگه ئـې ولـېـږۀ. د هرات والي په دې کار ناراضه سو ځکه چې هغـۀ ددۀ بل ورور حیدرقلي خان ددغـۀ  

نده پرمخ یوسي. مقام لپاره مخکې له مخکې ددې دندې لپاره ټاکلی وو او د مالیې له لرلو پرته ئـې اجازه ورکړې وه چې د

ز کال د آگست په ۱۸۸۴چې هلته پوځي بولندوی وو ظاهراً خپل موقعیت ورته د زغم وړ نـۀ وو. د    الدینجنرال غوث  

ز کال جنورۍ په میاشت کې یالانتوش  ۱۸۸۵مخالف سوي دي او د    [11]  «سرخسیان»میاشت کې امین الله راپور ورکړ چې  

 خان ددۀ پر ځای مقرر سو او بالا مرغاب ته ولـېـږل سو.

 امیر احمد

زوی. د افغانستان د وسله وال ځواک یو جنرال او هندوستان ته د امیر عبدالرحمن خان استازی. ددۀ کورنۍ    الدین د شهاب  

څخه راغلې ده. امیر احمد خان له خپل ورور ابو احمد خان سره یو ځای د جنرال غلام حیدر خان    په اصل کې له باجوړ

په تورکستان کې له سردار محـمد افضل خان سره یو   ید. وروسته  ئتر لاس لاندې په توپچي ځواک کې خدمت کړی د

ځای سو او دلته ورته د ډگروالۍ رتبه ورکړل سوه.  له څـۀ مودې وروسته امیر احمد په دې تورن سو چې راتلونکي امیر،  

ورښیي او محـمد افضل خان غوښتل چې امیر احمد ووژني. عبدالرحمن له دې خبرې څخه    "بدې لارې"عبدالرحمن، ته  

امیر احمد خبر کړ او کابل ته وتـښـتـېـد، په کابل کې دوست محـمد خان د توپچي ځواک بولندوی مقرر کړ. کله چې شیر  

و او متعاقباً واکمنۍ ته د شیرعلیخان په علیخان له کابله وایستل سو، امیر احمد له سردار محـمد اعظم خان سره یو ځای س

له سردار امین الدوله خان سره د میرزا په   یدله وسله واک ځواک څخه وشړل سو. په دې پسې    یدبـېـرته راتگ سره  

توگه کار پیل کړ او تر هغو پورې ورسره پاتې سو چې عبدالرحمن د افغانستان واکمن سو. عبدالرحمن خان هم امیر احمد  

هندوستان ته د استازي په توگه ولـېـږۀ. توپونو مسؤولین مقرر کړل او ورپسې ئـې امیر احمد    وئـې ابو احمد د خپل  او ورور

 نوموړی په هندوستان کې وفات سو او هماغلته د سرهند په زیارت کې خاورو ته وسپارل سو.  

 امیر جان 

ز کلونو په لړ کې د غلزیانو د بغاوت یو  ۱۸۸۷او    ۱۸۸۶د مرحوم سدو خان لمسی، غلزی. د هوتک د قبیلې مشر او د  

ز کال د نوامبر په میاشت کې د درۀ غازي خان ۱۸۸۷مشر وو. ددۀ د ژوندانـۀ د شرحې جزئـیات ددۀ له خولې څخه د  

او میر علم خان وروسته د امیر جان خان نـیکـۀ   [12]  «خانان خان»مرستیال کمشنر اخیستي دي چې په لاندې ډول دي : له  

سدو خان د مرحوم شیرعلیخان د واکمنۍ پر مهال قومي مشر سو. داسې ښکاري چې متعاقباً د میر علم خان زوی، محـمد  

او د هوتک قبیله چې له دغو مشرانو څخه ناراضه سوې وه امیر جان خان   دئافضل خان له سدو خان سره یو ځای سوی  

له    سدو خان او محـمد افضل خان  وروسته له دې چې ایوب په کندهار باندې برید وکړ   ئـې د خپل مشر په توگه وټاکـۀ.  

 
10 - Yalantush Khan 
11 - Sarikhs 
12 - Khanan Khan 

ایوب خان سره یو ځای سول.  امیر جان خان نوي امیر، عبدالرحمن، ته وفادار پاتې سو او امیر هم د هوتکو د قبیلې په 

امیر عبدالرحمن خان، امیر خان او کورنۍ ئـې په کابل کې زنداني کړه او کله چې په    صدیقتوگه ددۀ مشرتوب ت کړ. 

ز کال کې د هوتکو د قبیلې بغاوت پیل سو امیر جان خان له کابله د هوتکو سیمې ته وتـښـتــېـد او د خپلې قبیلې له  ۱۸۸۷

 پر وړاندې جگړې کې یو ځای سو. کله چې ماته ئـې وخوړله، برتانوي هندو ته وتـښـتـېـد.   وجنگیالیو سره د امیر د سرتیر

 

 

 نور بیا 

 امیر جان

 ز کال د سپتمبر په میاشت کې د محـمد زمان خان پر ځای د سپین بولدک حاکم مقرر سو. ۱۹۱۹. د دئسید 

 

 

 ک لین  :قدرمنو لوستونکو! د ښاعلی رحمت آریا د آرشیف

